
Introdusaun 
 
Core Group Transparency Timor Leste hanesan rede ba ONG Local, Nasional nebe ezizte iha Timor 
Leste, ho nia papel importante maka defende no halao advokasia ba interese povu Timor Leste hodi 
hetan progresu ba sira nian moris iha prosesu desenvolvimento Nasional. Core Group rasik serviso iha 
area monitoring neba halao husi sociedade civil sira ba orsamento geral do estado no mos orsamento 
nebe Timor Leste rasik hetan husi fundo petrolifero. 
 
Core Group Transparency rasik compostu husi NGO Lokal hirak nebe serviso iha ida-idak nian area 
hanesan La’o Hamutuk nebe serviso iha area monitoring desemvolvimento iha Timor Leste laran, 
ETADEP nebe serviso iha area Agricultura nian, Fundasaun BALOS serviso iha area Edukasaun, 
Mata Dalan Institut serviso iha area saude, Luta Hamutuk no mos Yayasan HAK.  
 
Hare ba esbosu OGE 2009 membro Core Group Transparency Timor Leste nia hahu halo analiza ba 
OGE 2009 nee atu fo submisaun ba Parlamento Nasional nebe sai hanesan representate Povo Timor 
Leste nian atu nunee bele toma konsidersaun tamba tuir persepektiva Core Group Transparency Timor 
Leste iha buat balun maka governo tenki konsidera tamba hare ba receitas nebe maka atu tama ba 
OGE 2009 barak liu foti husi fundo petrolifero no ida nee liu tiha ESI nebe iha.  
 
Despesa total tokon $681 sei foti husi fundo estado nian no barak liu se foti husi Fundo Petroleu 
hamutuk milian $589, nebe tokon $181 resin liu tiha tokon $408 tuir estimatizasaun foun rendemento 
sustentavel. 
 
E ami mos husu ba Parlamento Nasional rasik nebe sai hanesan representante  Povo Timor Leste nia 
atu sempre halo konsultasaun publiko ida ho Povo Timor Leste wainhira atu approva esbolsu ruma ou 
fo tempo nafatin ba sosiedade sivil sira atu hatama sira nian submisaun no mos fo nafatin 
oportunidade ba publiko tomak atu hatoo sira nian idea atu nunee ema hotu bele partisipa iha 
desenvolvimento Timor Leste nian no ita hotu bele hasees aan husi Malisan Rikusoin nebe iha. 
 
Ho rasaun hirak nee maka ami husi Core Group Transparency Timor Leste nian hatoo ami nian 
submisaun ida nee ba Parlamento Nasional no obrigado barak ba ita boot sira nian konsidersaun ba 
ami nian submisaun nee. No Core Group Transparency Timor Leste sempre pronto atu asisti 
Parlamento iha dalan nebe deit mak ita boot sira hanoin katak bele ajuda halo halo orsamento estado 
nebe diak no tuir lolos nia dalan no sei iha benefisio ba Povo Timor Leste rasik no ba Nasaun Timor 
Leste nee rasik. 
 
Submisaun nee husi LA’O HAMUTUK, ETADEP no mos FUNDASAUN BALOS. 
 
 
Obrigado wain. 
 
Membro Core Group Transparency Timor Leste 
5 Janeiro 2009 


